
তথ্যবিবরণী                                                                                                 নম্বর :  ৩৬৭২

অস্ট্রেলিয়ার বিপক্ষে প্রথমবারের মতো টি-টোয়েন্টি সিরিজ জয়লাভ করায় 
বাংলাদেশ ক্রিকেট দলকে মন্ত্রী ও প্রতিমন্ত্রীবর্গের অভিনন্দন

ঢাকা, ২২ শ্রাবণ (৬ আগস্ট) :



অস্ট্রেলিয়ার বিপক্ষে প্রথমবারের মতো টি-টোয়েন্টি সিরিজ জয়লাভ করায় বাংলাদেশ ক্রিকেট দলকে প্রাণঢালা অভিনন্দন জানিয়েছেন খাদ্যমন্ত্রী সাধন চন্দ্র মজুমদার, বাণিজ্যমন্ত্রী  টিপু মুনশি,  পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন,  রেলপথ মন্ত্রী মোঃ নূরুল ইসলাম সুজন, যুব ও ক্রীড়া প্রতিমন্ত্রী মোঃ জাহিদ আহসান রাসেল, শ্রম ও কর্মসংস্থান প্রতিমন্ত্রী বেগম মন্নুজান সুফিয়ান, নৌপরিবহন প্রতিমন্ত্রী  খালিদ মাহমুদ চৌধুরী, সংস্কৃতি বিষয়ক প্রতিমন্ত্রী কে এম খালিদ।  


আজ এক অভিনন্দন বার্তায় মন্ত্রী ও প্রতিমন্ত্রীবর্গ বাংলাদেশ ক্রিকেট দলের সকল খেলোয়াড়, কর্মকর্তা, কোচসহ সংশ্লিষ্ট সকলকে প্রাণঢালা শুভেচ্ছা ও অভিনন্দন জানান। 


অভিনন্দন বার্তায় তাঁরা বলেন, শক্তিশালী অস্ট্রেলিয়ার বিপক্ষে টানা তিন ম্যাচে জয়ের মাধ্যমে সিরিজ জয় প্রমাণ করে বাংলাদেশ এখন ক্রিকেট বিশ্বের অন্যতম শক্তিশালী ও পরিণত ক্রিকেট দল। পাঁচ ম্যাচের টি-টোয়েন্টি সিরিজের অবশিষ্ট দুই ম্যাচেও জয়লাভের আশাবাদ ব্যক্ত করেন।
#

কামাল/রেজুয়ান/মোশারফ/সেলিম/২০২১/২৩২০ ঘণ্টা

তথ্যবিবরণী                                                                                                 নম্বর :  ৩৬৭১
টি-টোয়েন্টি ম্যাচে অস্ট্রেলিয়ার বিপক্ষে সিরিজ জয় করায় 
বাংলাদেশ ক্রিকেট দলকে নৌপরিবহন প্রতিমন্ত্রীর অভিনন্দন
ঢাকা, ২২ শ্রাবণ (৬ আগস্ট) :


বাংলাদেশ ক্রিকেট দল প্রথমবারের মতো টি-টোয়েন্টি ম‍্যাচে অস্ট্রেলিয়ার বিপক্ষে সিরিজ জয় করায় বাংলাদেশ ক্রিকেট দলকে আন্তরিক অভিনন্দন ও শুভেচ্ছা জানিয়েছেন নৌপরিবহন প্রতিমন্ত্রী  খালিদ মাহমুদ চৌধুরী।



আজ এক অভিনন্দন বার্তায় প্রতিমন্ত্রী বাংলাদেশ দলের খেলোয়াড়, কোচ ও কর্মকর্তাদের অভিনন্দন জানান এবং জয়ের এ ধারাবাহিকতা বজায় রেখে টি-টোয়েন্টি বিশ্বকাপে ভালো ফলাফলের আশাবাদ ব‍্যক্ত করেন।

#

জাহাঙ্গীর/রেজুয়ান/মোশারফ/সেলিম/২০২১/২৩০০ ঘণ্টা


                                                                  


তথ্যবিবরণী                                                                                                 নম্বর :  ৩৬৭০
অস্ট্রেলিয়ার বিপক্ষে প্রথমবারের মতো টি-টোয়েন্টি সিরিজ জয়লাভ করায় 
বাংলাদেশ ক্রিকেট দলকে সংস্কৃতি প্রতিমন্ত্রীর  অভিনন্দন

ঢাকা, ২২ শ্রাবণ (৬ আগস্ট) :


অস্ট্রেলিয়ার বিপক্ষে প্রথমবারের মতো টি-টোয়েন্টি সিরিজ জয়লাভ করায় বাংলাদেশ ক্রিকেট দলকে প্রাণঢালা অভিনন্দন জানিয়েছেন সংস্কৃতি বিষয়ক প্রতিমন্ত্রী কে এম খালিদ। 


প্রতিমন্ত্রী আজ এক অভিনন্দন বার্তায় বাংলাদেশ ক্রিকেট দলের সকল খেলোয়াড়, কর্মকর্তা, কোচসহ সংশ্লিষ্ট সকলকে প্রাণঢালা শুভেচ্ছা ও অভিনন্দন জানান।


অভিনন্দন বার্তায় সংস্কৃতি প্রতিমন্ত্রী বলেন, শক্তিশালী অস্ট্রেলিয়ার বিপক্ষে টানা তিন ম্যাচে জয়ের মাধ্যমে সিরিজ জয় প্রমাণ করে বাংলাদেশ এখন ক্রিকেট বিশ্বের অন্যতম পরাশক্তি। দলের ধারাবাহিক নৈপুণ্য প্রমাণ করে বাংলাদেশ এখন একটি পরিণত ও শক্তিশালী ক্রিকেট দল।


পাঁচ ম্যাচের টি- টোয়েন্টি সিরিজের অবশিষ্ট দুই ম্যাচেও জয়লাভের আশাবাদ ব্যক্ত করে প্রতিমন্ত্রী বলেন, নৈপুণ্যের এ ধারাবাহিকতা বজায় রেখে বাংলাদেশ ক্রিকেট দল শক্তিশালী অস্ট্রেলিয়াকে হোয়াইটওয়াশ করতে সক্ষম হবে। 

#

ফয়সল/রেজুয়ান/মোশারফ/সেলিম/২০২১/২৩০০ ঘণ্টা

তথ্যবিবরণী                                                                                                 নম্বর :  ৩৬৬৯
কুমিল্লায় করোনায় কর্মহীনদের মাঝে জেলা প্রশাসনের ত্রাণ বিতরণ

ঢাকা, ২২ শ্রাবণ (৬ আগস্ট) :


কুমিল্লা জেলা প্রশাসনের উদ্যোগে আজ জেলা প্রশাসকের কার্যালয়ে করোনায় কর্মহীন ১১১টি অসহায় ও দরিদ্র পরিবারের মাঝে ত্রাণ বিতরণ করেন জেলা প্রশাসক মোহাম্মদ কামরুল হাসান। ত্রাণসামগ্রী হিসেবে প্রতি প্যাকেটে ছিল চাল, ডাল, আলু, লবণ তেলসহ সর্বমোট ১১ কেজি খাদ্যদ্রব্য। 


এছাড়া কুমিল্লা জেলার বিভিন্ন উপজেলায় সংশ্লিষ্ট উপজেলা নির্বাহী অফিসারের মাধ্যমে অনুরূপ ৩০টি প্যাকেটসহ জেলায় সর্বমোট ১৪১টি অসহায় পরিবারের মাঝে ১৪১ প্যাকেট ত্রাণসামগ্রী বিতরণ করা হয়। 


কুমিল্লা জেলা করোনা প্রতিরোধ সেল সূত্রে এসব তথ্য জানা গেছে। 

#

ফয়সল/রেজুয়ান/মোশারফ/সেলিম/২০২১/২১২০ ঘণ্টা
তথ্যবিবরণী                                                                                                 নম্বর :  ৩৬৬৮
করোনা ভাইরাস মহামারিতে ঢাকা বিভাগের বিভিন্ন জেলায় মানবিক সহায়তা অব্যাহত

ঢাকা, ২২ শ্রাবণ (৬ আগস্ট) :


করোনা ভাইরাস মহামারি পরিস্থিতিতে  মানবিক সহায়তা হিসেবে  সরকারের পক্ষ থেকে দেশব্যাপী ত্রাণসামগ্রী বিতরণ কার্যক্রম পরিচালিত হচ্ছে। গতকালও ঢাকা বিভাগের বিভিন্ন জেলায় এ কার্যক্রম অব্যাহত ছিল।


নরসিংদী  জেলায় ত্রাণ হিসেবে ১ লাখ ১৫ হাজার ৫০০ মে. টন চাল এবং  ভিজিএফ কার্ডের ১ হাজার ৩৭৬ দশমিক ৫৯০ মে.টন চাল বিতরণ করা হয়। এছাড়া ৩৩৩ কলের মাধ্যমে ১ হাজার ৬৬টি পরিবার ও ৫৩৩ জনকে  আর্থিক সহায়তা প্রদান করা হয়। 


শরীয়তপুর জেলায় ত্রাণ হিসেবে ১০৮ দশমিক ৮০ মে. টন চাল এবং ২০০ পরিবারের মাঝে ৫০০ টাকা করে আর্থিক সহায়তা প্রদান করা হয়। 


ফরিদপুর জেলায় ত্রাণ হিসেবে ২৫ হাজার টাকা নগদ,  ১২ দশমিক ৫৩ মে. টন চাল এবং ৩৩৩ কলের মাধ্যমে  ২০ জনকে সহায়তা করা হয়েছে। 


কিশোরগঞ্জ জেলায় ত্রাণ হিসেবে ২৩ লাখ ২৫ হাজার টাকা নগদ এবং ৩ লাখ ২১ হাজার মে. টন চাল বিতরণ করা হয়। এছাড়া ভিজিএফ কার্ডের মাধ্যমে ১১ লাখ ১০ মে. টন চাল বিতরণ করা হয়। ৩৩৩ কলের মাধ্যমে ৪৮২টি পরিবার ও ২ হাজার ৪১০ জনকে আর্থিক সহায়তা প্রদান করা হয়।


সংশ্লিষ্ট  জেলার  জেলা তথ্য অফিসসমূহ ঢাকা বিভাগীয়  তথ্য অফিসের মাধ্যমে এসব তথ্য জানিয়েছে।
#

আনোয়ার/রেজুয়ান/মোশারফ/সেলিম/২০২১/২০৪০ ঘণ্টা
Handout








Number :  3667
The 72nd birthday of Shaheed Capt. Sheikh Kamal celebrated 
in Khartoum The first ever official program by the Embassy
Khartoum (Sudan), August 6 :


The Embassy of Bangladesh in Khartoum organized programs on the occasion of the 72nd birth anniversary of Shaheed Capt. Sheikh Kamal, the eldest son of the Father of the Nation 
Bangabandhu Sheikh Mujibur Rahman, a valiant freedom fighter, at the chancery yesterday on 5 August 2021 in the presence of members of community and Embassy officials. 

The program commemorates the life and works of Shaheed Capt. Sheikh Kamal 
and special dowa and munajat was offered for the salvation of his soul and peace and 
prosperity of the country. A video on the life and accomplishment of Shaheed Capt. 
Sheikh Kamal was presented before the audience. In his speech, the Charge d'Affaires 
highlighted the contribution of Shaheed Capt. Sheikh Kamal in the independence war 
and in developing sports and cultural infrastructure in a newly borne 
country. He paid 
rich tribute to the Father of the Nation Bangabandhu Sheikh Mujibur Rahman, the 
architect of the country, Bangladesh. 
 


The community members expressed their gratefulness to the Prime Minister of Bangladesh for opening a resident mission in Khartoum and were proud of attending the first ever official program in the Bangladesh Embassy in Khartoum. 
#

Ekramul/Rejuan/Mosharaf/Salim/2000 Hrs.
তথ্যবিবরণী                                                                                                 নম্বর :  ৩৬৬৬
জাতিসংঘে বাংলাদেশ স্থায়ী মিশনে শেখ কামালের ৭২তম জন্মবার্ষিকী উদযাপিত

নিউইয়র্ক (যুক্তরাষ্ট্র), ৬ আগস্ট :


গতকাল জাতিসংঘে বাংলাদেশ স্থায়ী মিশনে যথাযোগ্য মর্যাদায় সর্বকালের সর্বশ্রেষ্ঠ বাঙালি, জাতির পিতা বঙ্গবন্ধু শেখ মুজিবুর রহমান ও বঙ্গমাতা শেখ ফজিলাতুন্নেছা মুজিবের জ্যেষ্ঠ পুত্র বীর মুক্তিযোদ্ধা শহিদ শেখ কামাল এর ৭২তম জন্মবার্ষিকী উদযাপন করা হয়। কোভিড-১৯ এর প্রেক্ষাপটে স্থানীয় নির্দেশনা অনুযায়ী সামাজিক দূরত্ব মেনে স্থায়ী মিশনের বঙ্গবন্ধু মিলনায়তনে আয়োজিত এ অনুষ্ঠানে মিশনের সকল স্তরের কর্মকর্তা-কর্মচারী অংশগ্রহণ করেন।


অনুষ্ঠানের শুরুতেই বীর মুক্তিযোদ্ধা শহিদ শেখ কামাল এবং ১৯৭৫ সালের ১৫ আগস্ট ঘাতকের নির্মম বুলেটে জাতির পিতার পরিবারসহ সকল শহিদ সদস্যের বিদেহী আত্মার মাগফিরাত কামনা করে দোয়া ও মোনাজাত করা হয়। এরপর শেখ কামালের জীবন ও কর্মের ওপর একটি প্রামাণ্য চিত্র প্রদর্শন করা হয়।


অনুষ্ঠানটিতে স্বাগত বক্তব্য প্রদান করেন জাতিসংঘে নিযুক্ত বাংলাদেশের স্থায়ী প্রতিনিধি ও রাষ্ট্রদূত রাবাব ফাতিমা। তিনি বলেন, ‘একজন দক্ষ সংগঠক, ক্রীড়াবিদ, সঙ্গীত শিল্পী, সাংস্কৃতিক ও রাজনৈতিক ব্যক্তিত্ব হিসেবে শহিদ শেখ কামাল তাঁর নিজস্ব চিন্তাধারা ও সৃজনশীলতার সর্বোচ্চ ব্যবহার করে সদ্য স্বাধীন বাংলাদেশে জাতি গঠনে যে অনন্য ভূমিকা রেখে গেছেন তা যুব সমাজের জন্য এক অনুকরণীয় আদর্শ’।  


প্রধানমন্ত্রী শেখ হাসিনার নেতৃত্বে ক্রীড়া ও সাংস্কৃতিক ক্ষেত্রে বাংলাদেশের অসামান্য অগ্রগতির উদাহরণ টেনে তিনি বলেন, এর মধ্য দিয়েই বাস্তবায়িত হচ্ছে স্বপ্নদর্শী তরুণ শেখ কামালের স্বপ্ন।


রাষ্ট্রদূত ফাতিমা বলেন, ‘জাতির পিতাকে সপরিবারে হত্যার পর ঘাতকেরা বাংলাদেশের ইতিহাস বিকৃতি ও মুছে দেওয়ার অপচেষ্টায় লিপ্ত ছিল। কিন্তু ষড়যন্ত্রকারীরা সফল হয়নি। কারণ বাংলাদেশের ইতিহাস আর জাতির পিতা ও তাঁর পরিবারের ইতিহাস একই সূত্রে গাঁথা’।  তিনি প্রবাসে বেড়ে ওঠা নতুন প্রজন্মের মাঝে জাতির পিতা ও তার পরিবারের ইতিহাস বিশেষ করে শেখ কামাল এর জীবন ও কর্ম তুলে ধরতে আহ্বান জানান।

#

তারিক/রেজুয়ান/মোশারফ/সেলিম/২০২১/১৯৩০ ঘণ্টা
তথ্যবিবরণী                                                                                                      নম্বর :  ৩৬৬৫
 

করোনাভাইরাস প্রতিরোধে বিধি-নিষেধ আরোপকালে ধর্মীয় প্রতিষ্ঠানে করণীয় নির্দেশনা
ঢাকা, ২২ শ্রাবণ (৬ আগস্ট) :

 

করোনাভাইরাস প্রাদুর্ভাব মোকাবিলায় আগামী ৬ আগস্ট থেকে ১০ আগস্ট পর্যন্ত সরকারের আরোপিত কঠোর বিধি-নিষেধ চলাকালে সকল ধর্মীয় প্রতিষ্ঠান ও মসজিদসমূহে জামায়াতে নামাজের জন্য আবশ্যিকভাবে নিম্নবর্ণিত শর্তসমূহ পালনের জন্য নির্দেশনা দিয়েছে ধর্ম বিষয়ক মন্ত্রণালয়। নির্দেশনাসমূহ হলো:

· মসজিদের প্রবেশদ্বারে হ্যান্ড স্যানিটাইজার/হাত ধোয়ার ব্যবস্থাসহ সাবান-পানি রাখতে হবে এবং আগত মুসল্লিদেরকে অবশ্যই মাস্ক পরে মসজিদে আসতে হবে;

· প্রত্যেক মুসল্লিকে নিজ নিজ বাসা থেকে ওজু করে, সুন্নত ও নফল নামাজ ঘরে আদায় করে শুধু ফরজ নামাজ মসজিদে আদায় করতে হবে; 

· ওজু করার সময় কমপক্ষে ২০ সেকেন্ড সাবান দিয়ে হাত ধুতে হবে;  

· মসজিদে কার্পেট বিছানো যাবে না; 

· পাঁচ ওয়াক্ত নামাজের পূর্বে সম্পূর্ণ মসজিদ জীবাণুনাশক দ্বারা পরিষ্কার করতে হবে;

· মুসল্লিগণ প্রত্যেকে নিজ নিজ দায়িত্বে জায়নামাজ নিয়ে আসতে হবে; নামাজে দাঁড়ানোর ক্ষেত্রে সামাজিক দূরত্ব নিশ্চিত করতে হবে; 

· শিশু, বয়োবৃদ্ধ, অসুস্থ ও অসুস্থদের সেবায় নিয়োজিত ব্যক্তি জামায়াতে অংশগ্রহণ করা হতে বিরত থাকতে হবে;

· সংক্রমণরোধ নিশ্চিতকল্পে মসজিদের ওজুখানায় সাবান/হ্যান্ড স্যানিটাইজার  রাখতে হবে; 

· মসজিদে সংরক্ষিত জায়নামাজ ও টুপি ব্যবহার করা যাবে না; সর্বসাধারণের সুরক্ষা নিশ্চিতকল্পে মন্ত্রিপরিষদ বিভাগ, স্বাস্থ্য সেবা বিভাগ, স্থানীয় প্রশাসন এবং আইনশৃঙ্খলা নিয়ন্ত্রণকারী বাহিনীর নির্দেশনা অবশ্যই অনুসরণ করতে হবে;

· করোনা মহামারির এ বৈশ্বিক মহাবিপদ হতে রক্ষা পেতে বেশি বেশি তওবা, আস্তাগফিরুল্লাহ ও কোরান তিলাওয়াত করতে হবে; 

· আমাদের কৃত অন্যায়-অপরাধের জন্য নামাজ শেষে মহান রাব্বুল আলামিনের দরবারে ক্ষমা প্রার্থনা করতে হবে;

· খতিব, ইমাম এবং মসজিদ পরিচালনা কমিটি বিষয়গুলোর বাস্তবায়ন নিশ্চিত করতে মন্ত্রণালয় থেকে অনুরোধ জানানো হয়েছে।


আগামী ৬ আগস্ট থেকে ১০ আগস্ট পর্যন্ত সরকারের আরোপিত বিধিনিষেধকালীন মসজিদে নামাজ আদায় ও অন্যান্য ধর্মীয় প্রতিষ্ঠানে করণীয় বিষয়ে আজ (৬ আগস্ট) ধর্ম বিষয়ক মন্ত্রণালয় হতে প্রকাশিত বিজ্ঞপ্তিতে  জারিকৃত নির্দেশনাসমূহ বলবৎ থাকবে। বিজ্ঞপ্তিতে অন্যান্য সকল ধর্মীয় প্রতিষ্ঠান/উপাসনালয়ে প্রবেশের ক্ষেত্রে মাস্ক পরিধান, হ্যান্ড স্যানিটাইজার/সাবান দিয়ে হাত ধোয়াসহ স্বাস্থ্যবিধি মেনে সামাজিক ও শারীরিক দূরত্ব বজায় রাখা যথাযথভাবে অনুসরণ করতে বলা হয়েছে ।

উল্লিখিত নির্দেশনা লঙ্ঘিত হলে স্থানীয় প্রশাসন ও আইনশৃঙ্খলা নিয়ন্ত্রণকারী বাহিনী সংশ্লিষ্ট দায়িত্বশীলদের বিরুদ্ধে আইনগত ব্যবস্থা গ্রহণ করবে। এছাড়া, স্থানীয় প্রশাসন, আইনশৃঙ্খলা নিয়ন্ত্রণকারী বাহিনী, ইসলামিক ফাউন্ডেশনের কর্মকর্তা-কর্মচারী এবং সংশ্লিষ্ট মসজিদের পরিচালনা কমিটিকে উল্লেখিত নির্দেশনা বাস্তবায়ন করার জন্য অনুরোধ জানানো হয়েছে । 

#

আনোয়ার/রেজুয়ান/মোশারফ/সেলিম/২০২১/১৯৩০ ঘণ্টা

তথ্যবিবরণী                                                                                                 নম্বর :  ৩৬৬৪
মমেক হাসপাতালে অদ্যাবধি ৩ হাজার ৯১৬ সিলিন্ডার 
অক্সিজেন প্রদান করেছেন সংস্কৃতি প্রতিমন্ত্রী
ময়মনসিংহ, ২২ শ্রাবণ (৬ আগস্ট) :


ময়মনসিংহ মেডিকেল কলেজ (মমেক) হাসপাতালের করোনা রোগীদের জরুরি চিকিৎসা সেবার সুবিধার্থে আজ পর্যন্ত ব্যক্তিগত উদ্যোগে ৩ হাজার ৯১৬ সিলিন্ডার অক্সিজেন প্রদান করেছেন সংস্কৃতি প্রতিমন্ত্রী কে এম খালিদ।

মমেক হাসপাতালে আগামীকাল (৭ আগস্ট) সরবরাহের জন্য অন্যান্য দিনের ন্যায় আজও অক্সিজেন সিলিন্ডার রিফিলের কাজ চলমান রয়েছে।

উল্লেখ্য, করোনা রোগীদের জন্য প্রতিমন্ত্রীর এ মানবিক সহায়তা কার্যক্রম মহামারি শেষ না হওয়া পর্যন্ত অব্যাহত থাকবে। 
#

ফয়সল/রেজুয়ান/মোশারফ/সেলিম/২০২১/১৯০০ ঘণ্টা

তথ্যবিবরণী                                                                    
                             নম্বর :  ৩৬৬৩

ইসলামাবাদে বীর মুক্তিযোদ্ধা শহীদ ক্যাপ্টেন শেখ কামালের জন্মবার্ষিকী উদযাপিত

ইসলামাবাদ (পাকিস্তান), ৬ আগস্ট :  

পাকিস্তানের ইসলামাবাদস্থ বাংলাদেশ হাইকমিশন ৫ আগস্ট জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র বীর মুক্তিযোদ্ধা শহিদ ক্যাপ্টেন শেখ কামাল এর ৭২তম জন্মবার্ষিকী যথাযথ ভাবগাম্ভীর্য ও মর্যাদার সাথে পালন করেছে। এ উপলক্ষে চ্যান্সারী ভবনে তাঁর কর্মকাণ্ডের ওপর এক আলোচনা সভা, ভিডিও প্রদর্শন ও বিশেষ মোনাজাত  অনুষ্ঠিত হয়।  বাংলাদেশ হাইকমিশনের সকল কর্মকর্তা ও কর্মচারীবৃন্দ এতে অংশগ্রহণ করেন।

পবিত্র কোরআন তেলাওয়াতের মাধ্যমে অনুষ্ঠান শুরু হয়। আলোচনা পর্বে বক্তাগণ শহিদ ক্যাপ্টেন শেখ কামালের কর্মময় জীবনের ওপর আলোকপাত করেন এবং বাংলাদেশের স্বাধীনতা সংগ্রাম, ক্রীড়া ও সংস্কৃতির ক্ষেত্রে তাঁর অবদানের কথা বিস্তারিত আলোচনা করেন। 


হাইকমিশনার মোঃ রুহুল আলম সিদ্দিকী শহিদ ক্যাপ্টেন শেখ কামালের ৭২তম জন্মবার্ষিকীতে তাঁর স্মৃতির প্রতি গভীর শ্রদ্ধা নিবেদন করেন। তিনি বলেন, প্রাণবন্ত তরুণ যুবক বীর মুক্তিযোদ্ধা শহিদ ক্যাপ্টেন শেখ কামালের বাংলাদেশের স্বাধীনতা আন্দোলন ও স্বাধীন বাংলাদেশের ক্রীড়া ও সংস্কৃতির ক্ষেত্রে অসামান্য অবদান রয়েছে। ব্যক্তিগতভাবে একাধারে বাস্কেটবল, ক্রিকেট ও ভলিবল খেলতেন। খেলোয়াড় শহিদ ক্যাপ্টেন শেখ কামাল একজন সফল ক্রীড়া সংগঠকও ছিলেন। 


যুদ্ধ পরবর্তী বাংলাদেশে যুব সমাজ যাতে পথভ্রষ্ট না হয় সে লক্ষ্যে শেখ কামাল ১৯৭২ সালে ‘আবাহনী ক্রীড়াচক্র’ প্রতিষ্ঠা করেন। খেলোয়াড়দের স্বাবলম্বী করার উদ্যোগ গ্রহণের পাশাপাশি তিনি তাদের কল্যাণের জন্য ১০ লাখ টাকার একটি ‘খেলোয়াড় কল্যাণ তহবিল’ ও গঠন করেন। তিনি বাংলাদেশের সে সময়ের শীর্ষ এথলেট ও ঢাকা বিশ্ববিদ্যালয়ের প্রথম ছাত্রী সুলতানা খুকীর সাথে ১৯৭৫ সালের ১৪ জুলাই বিবাহবন্ধনে আবদ্ধ হন। 


শহিদ ক্যাপ্টেন শেখ কামাল নিজে একজন গুনী সেতার বাদক ও নাটককর্মী ছিলেন। থিয়েটার নাট্যদল ‘ঢাকা থিয়েটার’ গড়ে তোলার ক্ষেত্রে তাঁর ছিল বিশেষ অবদান। তিনি আধুনিক সঙ্গীত সংগঠন ‘স্পন্দন শিল্পীগোষ্ঠী’ প্রতিষ্ঠা করেন। দেশ স্বাধীনের পূর্বে তিনি ‘মৃদঙ্গ’ নামের একটি সাংস্কৃতিক সংগঠন প্রতিষ্ঠা করেন।

স্বাধীনতা পরবর্তী বিভাজিত রাজনৈতিক পরিমন্ডলে তিনি বাংলাদেশ ছাত্রলীগকে সংগঠিত রাখতে বিশেষ ভূমিকা রাখেন। 


আলোচনার পর শহিদ ক্যাপ্টেন শেখ কামালের জীবনীভিত্তিক একটি প্রামাণ্য চলচ্চিত্র প্রদর্শন করা হয়। পরিশেষে শহিদ শেখ কামাল ও বঙ্গবন্ধু পরিবারের সকল শহিদদের আত্মার মাগফেরাত এবং দেশ ও জাতির সমৃদ্ধি কামনা করে বিশেষ মোনাজাত  অনুষ্ঠিত হয়। 

#

মোস্তফা/রেজুয়ান/মোশারফ/সেলিম/২০২১/১৭৪০ ঘণ্টা

তথ্যবিবরণী                                                                                                 নম্বর :  ৩৬৬২

কোভিড-১৯ সংক্রান্ত সর্বশেষ প্রতিবেদন

ঢাকা, ২২ শ্রাবণ (৬ আগস্ট) :


স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ৪৮ হাজার ১৫ জনের নমুনা পরীক্ষা করে ১২ হাজার ৬০৬ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৩ লাখ ৩৫ হাজার ২৬০ জন। 

 


গত ২৪ ঘণ্টায় ২৪৮ জন-সহ এ পর্যন্ত ২২ হাজার ১৫০ জন এ রোগে মৃত্যুবরণ করেছেন।

 

          করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১১ লাখ ৭২ হাজার ৪৩৭ জন।

#

ফেরদৌস/রেজুয়ান/মোশারফ/সেলিম/২০২১/১৮০০ ঘণ্টা

তথ্যবিবরণী                                                                    
                          নম্বর :  ৩৬৬১

বঙ্গবন্ধুর জ্যেষ্ঠ পুত্র শহিদ শেখ কামালের জন্মবার্ষিকী উপলক্ষে 

ভার্চুয়াল আলোচনা সভায় শিল্পমন্ত্রীর অংশগ্রহণ
ঢাকা, ২২ শ্রাবণ (৬ আগস্ট) :  

শিল্পমন্ত্রী নূরুল মজিদ মাহমুদ হুমায়ূন বলেছেন, শেখ কামালের চলাফেরা ও জীবন-যাপন ছিল অত্যন্ত সাবলীল, সাধারণ  এবং সাদাসিধা। সে যে বঙ্গবন্ধুর ছেলে, তা কখনো বুঝতে দেয়নি, আমরাও কখনো তা বুঝতে পারিনি। শেখ কামাল ছাত্রজীবন থেকেই আমার বন্ধু ছিলেন, খেলার মাঠে সঙ্গী ছিলেন, সর্বোপরি আন্দোলন-সংগ্রাম ও রাজপথের সহযোদ্ধা ছিলেন। রাজনীতির সাংগঠনিক ক্ষমতা বঙ্গবন্ধু যেমন ছিলেন, তেমনি শেখ কামালের মধ্যেও প্রকৃতভাবে সেরকমই ছিলো। শেখ কামালের ছিলো সম্মোহনী ক্ষমতা, কারো সাথে একবার কথা বললে, সবাই মনোমুগ্ধ হয়ে তাঁর কথা শুনতেন। কলেজ, বিশ্ববিদ্যালয়, খেলার মাঠ, রাজনীতি ও সাংস্কৃতিক অঙ্গনের সবাই সম্মোহনী হয়ে তাঁর কথা শুনতেন।


জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র, মুক্তিযুদ্ধের অন্যতম সংগঠক এবং ক্রীড়া ও সাংস্কৃতিক ব্যক্তিত্ব শহিদ শেখ কামালের জন্মদিন উপলক্ষে 'শেখ কামাল : প্রাণময় উদ্যমী তরুণ' শীর্ষক  আলোচনা সভায় ভার্চুয়ালি যুক্ত হয়ে শিল্পমন্ত্রী এসব কথা বলেন। গতকাল রাতে (৫ আগস্ট দিবাগত রাতে) সর্বইউরোপিয়ান আওয়ামী লীগ ভার্চুয়ালি এ আলোচনা সভার আয়োজন করেন। সর্বইউরোপিয়ান আওয়ামী লীগের সভাপতি এম. নজরুল ইসলামের সভাপতিত্বে এ ভার্চুয়াল আলোচনা সভাটি অনুষ্ঠিত হয়। এতে বিশেষ অতিথি হিসেবে অংশগ্রহণ করেন অধ্যাপক ড. আ আ ম স আরেফিন সিদ্দিক, পরিচালনা বোর্ডের চেয়ারম্যান, বাসস ও সাবেক উপাচার্য, ঢাকা বিশ্ববিদ্যালয়; মমতাজ হোসেন, প্রধানমন্ত্রী শেখ হাসিনার সাবেক বিশেষ সহকারী এবং সাবেক রাষ্ট্রদূত; তানভীর মাজাহার ইসলাম তান্না, স্বাধীন বাংলা ফুটবল দল-এর ম্যানেজার ও আবাহনী ক্রীড়া চক্রের সাবেক সাধারণ সম্পাদক। এতে অন্যদের মধ্যে ভার্চুয়ালি অংশ নেন সর্বইউরোপিয়ান আওয়ামী লীগের সাধারণ সম্পাদক মজিবুর রহমানসহ ইউরোপের বিভিন্ন দেশে আওয়ামী লীগের নেতৃবৃন্দ।


শিল্পমন্ত্রী আরো বলেন, শেখ কামালের স্বল্পকালীন জীবন, মাত্র ছাব্বিশ বছর বয়সে বিভিন্ন ক্ষেত্রে তাঁর যে অবদান তা অকল্পনীয়, আজকের দিনে সেটা চিন্তা করা যায় না। বঙ্গবন্ধু যেমন গোটা জাতিকে আপন করে নিয়েছিলেন, আওয়ামী লীগকে পরিবারের মতো করে ভাবতেন, শেখ কামালও তেমন ছিলেন। শিল্পমন্ত্রী বলেন, ছাত্রজীবন থেকে আমি একজন সক্রিয় রাজনীতির কর্মী হিসেবে শেখ কামালের পাশে থেকে দেখেছি, শেখ কামাল দূরদর্শিতা এবং তাঁর সাংগঠনিক ক্ষমতা অনন্য। বিশেষ করে মুক্তিযুদ্ধের পর বাংলাদেশ ছাত্রলীগকে নেতৃত্ব ও নতুন করে গঠনে তাঁর যে সাংগঠনিক ক্ষমতা ও কৌশল দেখিয়েছেন, তা  অন্য কোনো ছাত্রনেতার মধ্যে দেখিনি। 

#

জাহাঙ্গীর/রেজুয়ান/মোশারফ/সেলিম/২০২১/১৮০০ ঘণ্টা

তথ্যবিবরণী 








                  নম্বর: ৩৬৬০

বঙ্গমাতার জন্মবার্ষিকীতে
বঙ্গমাতা বেগম ফজিলাতুন নেছা মুজিবপদক  ও সেলাই মেশিন প্রদান ৮ আগস্ট

 
ঢাকা, ২২ শ্রাবণ (৬ আগস্ট):
মহিলা ও শিশু বিষয়ক প্রতিমন্ত্রী ফজিলাতুন নেসা ইন্দিরা বলেছেন, দেশের  স্বাধীনতা অর্জনের লক্ষ্যে প্রতিটি পদক্ষেপ ও কার্যক্রম বাস্তবায়নে জাতির পিতার নেপথ্য শক্তি, সাহস ও বিচক্ষণ পরামর্শক হয়ে আছেন বঙ্গমাতা বেগম ফজিলাতুন নেছা মুজিব। তাঁর ৯১ তম জন্মবার্ষিকীতে  পাঁচজন বিশিষ্ট নারীকে বঙ্গমাতা বেগম ফজিলাতুন নেছা মুজিব পদক এবং অসচ্ছল নারীদের দেয়া হবে নগদ অর্থ ও সেলাই মেশিন।

প্রতিমন্ত্রী আজ ঢাকায় বাংলাদেশ শিশু একাডেমির সম্মেলন কক্ষে ‘আগামী ৮ আগস্ট বঙ্গমাতা বেগম ফজিলাতুন নেছা মুজিব এঁর ৯১তম জন্মবার্ষিকী উদযাপন’ ও ‘বঙ্গমাতা বেগম ফজিলাতুন নেছা মুজিব পদক’ প্রদান উপলক্ষ্যে আয়োজিত সংবাদ সম্মেলনে একথা বলেন।


প্রতিমন্ত্রী জানান, প্রধানমন্ত্রী শেখ হাসিনা ৮ আগস্ট সকাল ১০.৩০ টায় গণভবন থেকে অনলাইনে ওসমানী স্মৃতি মিলনায়তনে ‘বঙ্গমাতা বেগম ফজিলাতুন নেছা মুজিব এর ৯১তম জন্মবার্ষিকী উদযাপন’ও ‘বঙ্গমাতা বেগম ফজিলাতুন নেছা মুজিব পদক প্রদান’ অনুষ্ঠানে প্রধান অতিথি হিসেবে যুক্ত হবেন। 

প্রতিমন্ত্রী সংবাদ সম্মেলনে বলেন, দেশপ্রেম, রাজনৈতিক দূরদর্শিতা, সাহসিকতা, ত্যাগ ও অনুপ্রেরণার উৎস বঙ্গমাতা বেগম ফজিলাতুন নেছা মুজিব এঁর জন্মদিবসকে সরকার ৮ আগস্ট ‘ক’ শ্রেণির জাতীয় দিবস ঘোষণা করেছে। বঙ্গমাতার অবদান চিরস্মরণীয় করার লক্ষ্যে এ বছর থেকে নারীদের অবদানের স্বীকৃতিস্বরূপ ‘ক’ শ্রেণীভুক্ত সর্বোচ্চ জাতীয় পদক ‘বঙ্গমাতা বেগম ফজিলাতুন নেছা মুজিব’ পদক প্রদান করা হবে। এ অনুষ্ঠানে এবছরই প্রথম ‘স্বাধীনতা ও মুক্তিযুদ্ধ, শিক্ষা, গবেষণা, কৃষি ও পল্লী উন্নয়ন এবং রাজনীতিতে  গুরুত্বপূর্ণ অবদানের  স্বীকৃতিস্বরূপ পাঁচ বিশিষ্ট নারীকে এ পদক প্রদান করা হবে। স্বাধীনতা ও মুক্তিযুদ্ধ ব্রাহ্মণবাড়িয়ার বীর মুক্তিযোদ্ধা অধ্যাপক মমতাজ বেগম (মরণোত্তর); শিক্ষা, সংস্কৃতি ও ক্রীড়ায় টাঙ্গাইলের জয়া পতি (মরণোত্তর); ‘কৃষি ও পল্লিউন্নয়নে’ পাবনার কৃষি উদ্যোক্তা মোছাঃ নুরুন্নাহার বেগম; ‘রাজনীতিতে’ কুমিল্লার বীর মুক্তিযোদ্ধা অধ্যক্ষ জোবেদা খাতুন পারুল এবং গবেষণায়’ নেত্রকোনার  লেখক ও গবেষক নাদিরা জাহান- (সুরমা জাহিদ) কে এ পদক প্রদান করা হবে।  প্রধানমন্ত্রীর পক্ষে মহিলা ও শিশু বিষয়ক প্রতিমন্ত্রী পদক প্রাপ্তদের প্রত্যেককে ক্যারেট মানের ৪০ গ্রাম সোনার নির্মিত পদক, পদকের রেপ্লিকা, চার লাখ টাকার চেক এবং সম্মাননা পত্র তুলে দেবেন।


সংবাদ সম্মেলনে আরো জানানো হয়, নারীদের আর্থিক সাহায্য ও কর্মসংস্থানের লক্ষ্যে বঙ্গমাতার ৯১তম জন্মবার্ষিকীতে সকল জেলা প্রশাসকের কার্যালয় থেকে প্রাপ্ত সুবিধাভোগীদের তালিকা অনুযায়ী ৬৪ জেলায় চার হাজার অসচ্ছল নারীকে সেলাই মেশিন ও মোবাইল ব্যাংকিং এর মাধ্যমে দুই হাজার নারীকে প্রত্যেককে দুই হাজার টাকা করে মোট ৪০ লাখ নগদ অর্থ প্রদান করা হবে। প্রধানমন্ত্রী শেখ হাসিনা এদিন অনলাইনে বঙ্গমাতার জন্মস্থান গোপালগঞ্জ জেলা প্রশাসকের কার্যালয়ে নগদ অর্থ ও সেলাই মেশিন বিতরণ কার্যক্রম উদ্বোধন করবেন।


সংবাদ সম্মেলন প্রতিমন্ত্রী জানান, এ বছরের প্রতিপাদ্য ‘বঙ্গমাতা, সংকটে সংগ্রামে নির্ভীক সহযাত্রী’।  অনুষ্ঠানে মূলপ্রবন্ধ উপস্থাপন করবেন ড় সৈয়দ আনোয়ার হোসেন। বিদেশে অবস্থিত বাংলাদেশের দূতাবাস ও মিশনসমূহ বঙ্গমাতার জন্মবার্ষিকীর অনুষ্ঠান উদযাপন করবে। এসব অনুষ্ঠানের মাধ্যমে নতুন প্রজন্ম বঙ্গমাতার সংগ্রামী জীবন, আত্মত্যাগ, সাহসিকতা, দেশপ্রেম, মহান মুক্তিযুদ্ধে তাঁর অপরিসীম অবদান  এবং স্বাধীনতা সংগ্রামের অজানা  তথ্য জানতে পারবে।


সংবাদ সম্মেলনে জানানো হয়, দিবসটি উপলক্ষে  জাতীয়ভাবে ক্রোড়পত্র ও পোস্টার প্রকাশ করা হবে। মহীয়সী নারী বঙ্গমাতার গৌরবময় কর্মজীবনের উপর প্রামাণ্যচিত্র নির্মাণ ও স্মরণিকা প্রকাশ করা হবে। অনুষ্ঠানটি বাংলাদেশ টেলিভিশন ও বাংলাদেশ বেতার সরাসরি সম্প্রচার করবে। বিটিভির মাধ্যমে বেসরকারি টেলিভিশন চ্যানেলসমূহ সরাসরি সম্প্রচার করবে। তাৎপর্য তুলে বঙ্গমাতার কর্মময় ও বর্ণাঢ্য জীবনের বিশেষ অনুষ্ঠান প্রচার করবে। গুরুত্বপূর্ণ সড়কে পোস্টার, ব্যানার ও ফেস্টুন দ্বারা সজ্জিত করা হবে।


সংবাদ সম্মেলনে মহিলা ও শিশু বিষয়ক মন্ত্রণালয়ের সচিব মো: সায়েদুল ইসলাম, জাতীয় মহিলা সংস্থার চেয়ারম্যান চেমন আরা তৈয়ব, মহিলা বিষয়ক অধিদপ্তরের মহাপরিচালক রাম চন্দ্র দাস, অতিরিক্ত সচিব ফরিদা পারভীন, জাতীয় মহিলা সংস্থার নির্বাহী পরিচালক বেগম মাকসুরা নূর প্রমূখ উপস্থিত ছিলেন। 
 #

        নম্বর: ৩৬৫৯
টিকার তীব্র সমালোচনাকারী বিএনপিনেতারা এখন সেই টিকা নিয়েই স্বস্তিতে  







-তথ্য ও সম্প্রচার মন্ত্রী
ঢাকা, ২২ শ্রাবণ (৬ আগস্ট):

আওয়ামী লীগের যুগ্ম সাধারণ সম্পাদক এবং তথ্য ও সম্প্রচার মন্ত্রী ড. হাছান মাহ্‌মুদ বলেছেন, করোনার টিকার বিরুদ্ধে সমালোচনার ঝড় তুলেছিলেন বিএনপিনেতারা। তারাই আবার সেই টিকা নিয়েই স্বস্তি প্রকাশ করে প্রমাণ করলেন যে তারা মিথ্যে সমালোচনাই করেন এবং গাধা জল ঘোলা করেই খায়।


তথ্যমন্ত্রী আজ রাজধানীর কুর্মিটোলা উচ্চ বিদ্যালয় ময়দানে ঢাকা মহানগর উত্তর আওয়ামী লীগ আয়োজিত খাদ্যসামগ্রী বিতরণ অনুষ্ঠানে প্রধান অতিথির বক্তৃতায় এসব কথা বলেন। 


তথ্য ও সম্প্রচারমন্ত্রী হাছান বলেন, বিএনপি নেতারা এমনও বলেছিলেন, টিকা নিলে স্বাস্থ্যের ক্ষতি হবে, তারাই পরে গোপনে এবং কেউ কেউ প্রকাশ্যেই টিকা নিয়েছেন, ডাঃ জাফরুল্লাহ সাহেবও অনেক সমালোচনা করে শেষে বললেন, টিকা নিয়ে খুব আরাম পাচ্ছেন। মির্জা ফখরুল সাহেব নিয়েছেন, ক'দিন আগে দেখলাম, রিজভী সাহেবও চুপি চুপি টিকা নিয়েছেন।   


মন্ত্রী বলেন, 'মহামারির মধ্যে জনগণের পাশে না থেকে সরকারের অযথা সমালোচনায় ব্যস্ত বিএনপিনেতাদের স্বরূপ হচ্ছে, তাদের বেশিরভাগই ক্ষমতার উচ্ছিষ্ট গ্রহণ করতে বিএনপিতে যোগ দিয়েছিলেন। জিয়া বন্দুকের নল উঁচিয়ে ক্ষমতা দখল করলে তারাও ফুটবলের দলবদলের মতো তার বিএনপিতে যোগ দেন। ক্ষমতার উচ্ছিষ্ট বিলানোর পর 'রাজনীতির কাকেরা' গিয়ে এ বিএনপি গঠন করেছে।' 


খিলক্ষেত থানা আওয়ামী লীগের সভাপতি বীর মুক্তিযোদ্ধা কেরামত দেওয়ানের সভাপতিত্বে অনুষ্ঠানে আওয়ামী লীগের সাংগঠনিক সম্পাদক এস এম কামাল হোসেন, আওয়ামী লীগের কেন্দ্রীয় নিবাহী কমিটির সদস্য শাহাবুদ্দিন ফরাজী, ঢাকা মহানগর উত্তর আওয়ামী লীগের সভাপতি শেখ বজলুর রহমান, সাধারণ সম্পাদক এস এ মান্নান কচি, যুগ্ম সাধারণ সম্পাদক সংসদ সদস্য হাবিব হাসান প্রমুখ বক্তব্য রাখেন। পরে উপস্থিত মানুষের মাঝে খাদ্যসামগ্রী  বিতরণ করেন তারা।

 #

             নম্বর: ৩৬৫৮
এডিসের উৎস সম্পর্কে অনলাইনে তথ্য প্রদানের আহ্বান ঢাকা দক্ষিণ সিটি মেয়রের
ঢাকা, ২২ শ্রাবণ (৬ আগস্ট):


নিয়ন্ত্রণ কক্ষের টেলিফোন নাম্বারসমূহের পাশাপাশি অনলাইনেও এডিসের উৎস ও ডেঙ্গু রোগীর তথ্য দিতে আহ্বান জানিয়েছেন ঢাকা দক্ষিণ সিটি করপোরেশনের মেয়র ব্যারিস্টার শেখ ফজলে নূর তাপস। 


আজ এক ভিডিও বার্তায় মেয়র ব্যারিস্টার শেখ তাপস ঢাকাবাসীকে অনলাইনে তথ্য দেওয়ার এ আহ্বান জানান। 


ঢাকা দক্ষিণ সিটি কর্পোরেশনের মেয়র ব্যারিস্টার শেখ তাপস বলেন, " ঢাকার যে কোন এলাকায় বসবাসরত যেকোনো ব্যক্তি অনলাইনে তথ্য দিতে পারেন।  এডিস লার্ভার উৎস খোঁজ পাওয়ার সাথে সাথে তাৎক্ষণিক ব্যবস্থা নেয়া হবে।       


ঢাকা দক্ষিণ সিটি কর্পোরেশনের মেয়র আরো বলেন, " স্বাস্থ্য অধিদপ্তর থেকে ডেঙ্গু রোগীর তথ্যের ভিত্তিতে কাউন্সিলরদের নেতৃত্বে মশক কর্মীরা ঘরে ঘরে যাচ্ছে। এডিস লার্ভার উৎস নিধনে চিরুনি অভিযান কার্যক্রম পরিচালিত হচ্ছে এবং নিয়ন্ত্রণ কক্ষের মাধ্যমে সার্বক্ষণিক তদারকি করা হচ্ছে।"

ওয়েবসাইটে আবেদনের লিংক-   https://forms.gle/gPamcWqJNFtDZvir6

দক্ষিণ সিটি করপোরেশনের যে কোন বাসিন্দা উক্ত ফরমে এডিস মশার উৎস বা লার্ভা ও এডিস রোগীর তথ্য দিতে পারেন। প্রাপ্ত আবেদনের ভিত্তিতে যেকোনো বাসা-বাড়িতে বিনামূল্যে এডিস মশার লার্ভা ধ্বংসের উদ্যোগ নেয়া হবে। এছাড়াও উৎস সম্পর্কে তথ্য দিতে নিয়ন্ত্রণ কক্ষের ০১৭০৯৯০০৮৮৮ ও ০২৯৫৫৬০১৪ নম্বরে ফোন করতে পারেন। 

#

           নম্বর: ৩৬৫৭
বিচারপতি এ কে এম ফজলুর রহমানের মৃত্যুতে আইনমন্ত্রীর শোক
ঢাকা, ২২ শ্রাবণ (৬ আগস্ট):


বাংলাদেশ সুপ্রীম কোর্টের  হাইকোর্ট বিভাগের অবসরপ্রাপ্ত বিচারপতি এ কে এম ফজলুর রহমানের  মৃত্যুতে গভীর শোক ও দুঃখ প্রকাশ করেছেন আইন, বিচার ও সংসদ বিষয়ক মন্ত্রী আনিসুল হক।


আজ এক শোকবার্তায় মরহুমের বিদেহী আত্মার মাগফিরাত  কামনা করেন এবং শোকসন্তপ্ত পরিবারের প্রতি গভীর সমবেদনা জানান।


উল্লেখ্য, মরহুম  বিচারপতি ফজলুর রহমান ২০১৩ সালে হাইকোর্ট থেকে অবসরের পর প্রথমে প্রশাসনিক ট্রাইব্যুনালের সদস্য এবং পরে প্রশাসনিক আপিল ট্রাইব্যুনালের চেয়ারম্যান পদে নিয়োগ পান। তিনি ২০১৯ সালে পূর্ণ অবসরে যান।

মরহুম  বিচারপতি ফজলুর রহমান গতরাতে রাজধানীর একটি হাসপাতালে চিকিৎসাধীন অবস্থায় ইন্তেকাল করেন। তিনি কোভিড-১৯ এ আক্রান্ত হয়েছিলেন। 
#

তথ্যবিবরণী








           নম্বর: ৩৬৫৬

তাসখন্দে শেখ কামালের জন্মবার্ষিকী পালিত
তাসখন্দ, (৬ আগস্ট):

জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র শহিদ ক্যাপ্টেন শেখ কামালের ৭২তম জন্মবার্ষিকী গতকাল বাংলাদেশ দূতাবাস তাসখন্দে যথাযোগ্য মর্যাদায় উদযাপন করা হয়।


অনুষ্ঠানের শুরুতে শহিদ ক্যাপ্টেন শেখ কামালের সংক্ষিপ্ত কর্মময় জীবনের উপরে একটি প্রামাণ্যচিত্র প্রদর্শন    করা হয়।


অনুষ্ঠানে বাংলাদেশের রাষ্ট্রদূত মোঃ জাহাঙ্গীর আলম মহান মুক্তিযুদ্ধে অসামান্য অবদানের জন্য শহিদ শেখ কামালের প্রতি গভীর শ্রদ্ধা ও কৃতজ্ঞতা প্রকাশ করেন। তিনি বলেন, আবাহনী ক্রীড়া চক্র ও ঢাকা থিয়েটারের প্রতিষ্ঠাতা এবং স্পন্দন শিল্পগোষ্ঠীর সাথে যুক্ত শেখ কামাল ক্রীড়া ও সাংস্কৃতিক আন্দোলনের মাধ্যমে বাংলাদেশের পুনর্গঠনে যুবসমাজকে কাজে লাগাতে চেয়েছিলেন। ক্রিড়াক্ষেত্রে তিনি বাংলাদেশকে বৈশ্বিক মঞ্চে তুলতে অনুপ্রাণিত করেন।

রাষ্ট্রদূতের সহধর্মিণী মিজ উম্মুল ফাতেমা, দূতাবাসের ডিসিএম নৃপেন্দ্র চন্দ্র দেবনাথ, মুক্তিযোদ্ধা ও প্রকৌশলী গোলাম নোবীও এ উপলক্ষে বক্তৃতা করেন। অনুষ্ঠানে জাতির পিতা বঙ্গবন্ধু শেখ মুজিবুর রহমান, বীর মুক্তিযোদ্ধা শহিদ ক্যাপ্টেন শেখ কামালসহ তাঁর পরিবারের অন্যান্য শহিদ সদস্যদের আত্মার মাগফেরাত কামনা  করে বিশেষ দোয়া ও মোনাজাত করা হয়।


বাঙালি কমিউনিটির সদস্য, দূতাবাসের কর্মকর্তা-কর্মচারীগণ এবং তাদের পরিবারের সদস্যবৃন্দ এ অনুষ্ঠানে অংশগ্রহণ করেন।

 #

মেহেদী/জুলফিকার/রেজ্জাকুল/মাসুম/২০২১/১২০০ ঘণ্টা
তথ্যবিবরণী








               নম্বর: ৩৬৫৫

নিউইয়র্কে শেখ কামালের জন্মবার্ষিকী পালিত
নিউইয়র্ক, ৬ (আগস্ট): 


যথাযোগ্য মর্যাদায় নিউইয়র্কে বাংলাদেশ কনস্যুলেট জেনারেল গতকাল জাতির পিতা বঙ্গবন্ধু শেখ মুজিবুর রহমানের  জ্যেষ্ঠ পুত্র বীর মুক্তিযোদ্ধা শহিদ ক্যাপ্টেন শেখ কামালের ৭২তম জন্মবার্ষিকী উদযাপন  উপলক্ষ্যে এক অনুষ্ঠানের আয়োজন করে। 

কনসাল জেনারেল সাদিয়া ফয়জুননেসা এবং কনস্যুলেটের অন্যান্য কর্মকর্তাবৃন্দ বীর মুক্তিযোদ্ধা শহিদ শেখ কামালের প্রতিকৃতিতে পুস্পস্তবক অর্পণ করেন। জাতির পিতা ও তাঁর পরিবারের অন্যান্য শহিদ সদস্যসহ সকল শহিদ বীর মুক্তিযোদ্ধাদের আত্মার মাগফেরাত কামনা করে বিশেষ দোয়া ও মোনাজাত করা হয়। এছাড়া, শহিদদের আত্মার শান্তি কামনায় ১ মিনিট নীরবতা পালন করা হয়। অনুষ্ঠানে শহিদ শেখ কামালের উপর নির্মিত প্রামাণ্যচিত্র প্রদর্শন করা হয়। 

কনসাল জেনারেল শোকাবাহ আগস্ট মাসে সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমানের প্রতি গভীর শ্রদ্ধা নিবেদন করেন। কনসাল জেনারেল বলেন, মহান মুক্তিযুদ্ধের অন্যতম সংগঠক হিসেবে শহিদ শেখ কামাল ছাত্রসমাজকে সংগঠিত করে স্বাধীনতা যুদ্ধে গুরুত্বপূর্ণ ভূমিকা রেখেছেন। স্বাধীন বাংলাদেশের ক্রীড়া ও সংস্কৃতির উন্নয়নে তিনি গুরুত্বপূর্ণ সংগঠক ছিলেন। এছাড়া, বিভিন্ন ধরনের খেলাধুলায় উৎসাহিত করার মাধ্যমে যুবসমাজকে সঠিকপথে পরিচালনার জন্য তিনি অসাধারণ ভূমিকা রেখেছেন। কনসাল জেনারেল আরো বলেন, বহুগুণের অধিকারী শেখ কামালের কর্মময় জীবন ও আদর্শ সবসময় আমাদের কাছে বিশেষ করে যুবসমাজের কাছে অনুপ্রেরণার উৎস হয়ে থাকবে। শহিদ শেখ কামালকে একজন পরিপূর্ণ আলোকিত মানুষ হিসেবে উল্লেখ করে কনসাল জেনারেল তাঁর কর্মময় জীবন এবং ক্রীড়া ও সংস্কৃতিতে অবদান সম্পর্কে নতুন প্রজন্মকে অবহিত করার জন্য সকলকে আহবান জানান। 

অনুষ্ঠানে যুক্তরাষ্ট্রের আলবেনীতে বসবাসরত শহিদ শেখ কামালের স্ত্রী শহিদ সুলতানা কামালের বড় বোন মিসেস খালেদা রহমান অনলাইনে যোগ দেন এবং মর্মস্পর্শী স্মৃতিচারণ করেন।
#

মেহেদী/জুলফিকার/রেজ্জাকুল/মাসুম/২০২১/১২০০ ঘণ্টা

তথ্যবিবরণী








                নম্বর: ৩৬৫৪

কলকাতায় শেখ কামালের জন্মবার্ষিকী পালিত 
কলকাতা, (৬ আগস্ট) 


জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র বীর মুক্তিযোদ্ধা শহিদ ক্যাপ্টেন শেখ কামালের ৭২তম জন্মবার্ষিকী উপলক্ষ্যে গতকাল কলকাতায় বাংলাদেশ উপ-হাইকমিশনের বাংলাদেশ গ্যালারিতে শ্রদ্ধার্ঘ্য নিবেদন, প্রামাণ্যচিত্র প্রদর্শন ও আলোচনা অনুষ্ঠানের আয়োজন করা হয়।


আলোচনায় অংশগ্রহণ করেন বাংলাদেশ মুক্তিযুদ্ধ মৈত্রী সম্মাননাপ্রাপ্ত ও আনন্দবাজার পত্রিকার মুক্তিযুদ্ধকালীন প্রখ্যাত সাংবাদিক সুখরঞ্জন দাশগুপ্ত, বীর মুক্তিযোদ্ধা শেখ কামাল ঢাকা বিশ্ববিদ্যালয়ে অধ্যয়নকালে তাঁর ক্রীড়া ও রাজনৈতিক সহকর্মী সুবীর হোম রায়। অনুষ্ঠানে স্বাগত বক্তব্য রাখেন উপ-হাইকমিশনার তৌফিক হাসান। 


উপ-হাইকমিশনার তৌফিক হাসান স্বাগত বক্তব্যে বলেন, বহুমাত্রিক প্রতিভার অধিকারী তারুণ্যের প্রতীক ছিলেন শেখ কামাল। প্রধানমন্ত্রীর ছেলে হলেও তাঁর মধ্যে কোন অহমিকাবোধ ছিল না। তিনি ছিলেন মার্জিত, বিনয়ী, বন্ধুবৎসল ও পরোপকারী। বাংলাদেশের তরুণ সমাজের বিকাশে ক্রীড়া ও সংস্কৃতি চর্চায় উদ্বুদ্ধকরণে তাঁর ভূমিকা ছিল অনস্বীকার্য। বীর মুক্তিযোদ্ধা শহিদ ক্যাপ্টেন শেখ কামালের জীবন ও আদর্শ নি:সন্দেহে বাংলাদেশের ভবিষ্যত প্রজন্মের জন্য অনুপ্রেরণার উৎস হয়ে থাকবে।


প্রখ্যাত সাংবাদিক সুখরঞ্জন দাশগুপ্ত ও সুবীর হোম রায় স্মৃতিচারণমূলক বক্তব্যে বলেন, শেখ কামাল একজন সৌম্য ও সজ্জন ব্যক্তি ছিলেন। সংস্কৃতির বিভিন্ন শাখায় তাঁর ছিল অবাধ বিচরণ। বাংলাদেশের মুক্তিযুদ্ধের সর্বাধিনায়ক এম এ জি ওসমানির এডিসি ছিলেন। বসতেন বাংলাদেশের প্রথম সরকারের অস্থায়ী কার্যালয় কলকাতার ৮, থিয়েটার রোডে বর্তমানে- যা শেক্সপিয়র সরণি। তাঁরা আরো বলেন, বাংলাদেশের চলমান মুক্তিযুদ্ধে বিভিন্ন তথ্য সংগ্রহ করার জন্য শেখ কামালের কাছে গেলে আলোচনার এক পর্যায়ে উঠে আসতো সাংস্কৃতিক অঙ্গনের সখ্যতার কথা।

#

ইকবাল/মেহেদী/জুলফিকার/রেজ্জাকুল/মাসুম/২০২১/১০ ঘণ্টা

তথ্যববিরণী                                                                                   
                নম্বর: ৩৬৫৩
জাতিসংঘে বাংলাদেশ স্থায়ী মিশনে শেখ কামালের জন্মবার্ষিকী পালিত
নিউইয়র্ক, ৬ (আগস্ট) 


জাতিসংঘে বাংলাদেশ স্থায়ী মিশনে গতকাল যথাযোগ্য মর্যাদায় জাতির পিতা বঙ্গবন্ধু শেখ মুজিবুর রহমান ও বঙ্গমাতা শেখ ফজিলাতুন্নেছা মুজিবের জ্যেষ্ঠ পুত্র বীর মুক্তিযোদ্ধা শহীদ শেখ কামালের ৭২তম জন্মবার্ষিকী পালিত হয়। কোভিড-১৯ এর প্রেক্ষাপটে স্থানীয় নির্দেশনা অনুযায়ী মিশনের বঙ্গবন্ধু মিলনায়তনে এ অনুষ্ঠানে মিশনের কর্মকর্তা-কর্মচারিগণ অংশগ্রহণ করেন।

অনুষ্ঠানের শুরুতে বীর মুক্তিযোদ্ধা শহীদ শেখ কামাল এবং ১৯৭৫ সালের ১৫ আগস্ট ঘাতকের নির্মম বুলেটে জাতির পিতার পরিবারের শহীদ সদস্যগণের বিদেহী আত্মার মাগফেরাত কামনা করে দোয়া ও মোনাজাত করা হয়। পরে শেখ কামালের জীবন ও কর্মের উপর একটি প্রামাণ্যচিত্র প্রদর্শন করা হয়।

জাতিসংঘে নিযুক্ত বাংলাদেশের স্থায়ী প্রতিনিধি ও রাষ্ট্রদূত রাবাব ফাতিমা বলেন, আবাহনী ক্রীড়া চক্র ও ঢাকা থিয়েটারের প্রতিষ্ঠাতা এবং স্পন্দন শিল্পগোষ্ঠীর সাথে যুক্ত শেখ কামাল ক্রীড়া ও সাংস্কৃতিক আন্দোলনের মাধ্যমে যুদ্ধ বিধ্বস্ত বাংলাদেশের পুনর্গঠনে যুবসমাজকে কাজে লাগাতে চেয়েছিলেন। যুব সমাজের উদ্দেশ্যে  তিনি বলেন, একজন দক্ষ সংগঠক, ক্রীড়া ও সাংস্কৃতিক ব্যক্তিত্ব হিসেবে শহীদ শেখ কামাল তাঁর চিন্তাধারা ও সৃজনশীলতার সর্বোচ্চ ব্যবহার করে সদ্য স্বাধীন বাংলাদেশে জাতি গঠনে যে অনন্য ভূমিকা রেখে গেছেন তা যুব সমাজের জন্য অনুকরণীয় আদর্শ।  


প্রধানমন্ত্রী শেখ হাসিনার নেতৃত্বে ক্রীড়া ও সাংস্কৃতিক ক্ষেত্রে বাংলাদেশের অসামান্য অগ্রগতির উদাহরণ টেনে তিনি বলেন, এর মধ্য দিয়েই বাস্তবায়িত হচ্ছে স্বপ্নদর্শী তরুন শেখ কামালের স্বপ্ন।

রাষ্ট্রদূত ফাতিমা বলেন, জাতির পিতাকে সপরিবারে হত্যার পর ঘাতকরা বাংলাদেশের ইতিহাস বিকৃতির অপচেষ্টায় লিপ্ত ছিল। কিন্তু ষড়যন্ত্রকারীরা সফল হয়নি। বাংলাদেশ, বঙ্গবন্ধু ও তাঁর পরিবারের ইতিহাস একই সূত্রে গাঁথা।  তিনি প্রবাসে বেড়ে ওঠা নতুন প্রজন্মের মাঝে জাতির পিতা ও তার পরিবারের ইতিহাস বিশেষ করে শেখ কামাল এর জীবন ও কর্ম তুলে ধরতে আহ্বান জানান।

             নম্বর : ৩৬৫২                                                                                                                  
গ্রিসে  বীর মুক্তিযোদ্ধা শহিদ ক্যাপ্টেন শেখ কামালের জন্মবার্ষিকী পালিত
এথেন্স, গ্রিস (৬ আগস্ট):


জাতির পিতা বঙ্গবন্ধু শেখ মুজিবুর রহমানের জ্যেষ্ঠ পুত্র বীর মুক্তিযোদ্ধা শহিদ ক্যাপ্টেন শেখ কামালের ৭২তম জন্মবার্ষিকী উপলক্ষ্যে গতকাল  এথেন্সে বাংলাদেশ দূতাবাসে এক  অনুষ্ঠানের আয়োজন করা হয়।  অনুষ্ঠানে গ্রিসে বসবাসকারী বিভিন্ন রাজনৈতিক, সামাজিক, সাংস্কৃতিক, ব্যবসায়ী, আঞ্চলিক সংগঠনের নেতৃবৃন্দ, দূতাবাসের সকল কর্মকর্তা-কর্মচারিসহ সর্বস্তরের প্রবাসী বাংলাদেশিরা অংশগ্রহণ করেন।


অনুষ্ঠানের শুরুতে পবিত্র কোরআন থেকে তিলাওয়াত এবং পবিত্র গীতা থেকে পাঠ করা হয়। এরপর শহীদ ক্যাপ্টেন শেখ কামালের জীবনীর উপর নির্মিত বিশেষ প্রামাণ্যচিত্র প্রদর্শন করা হয়।


আলোচনায় বক্তারা শহিদ ক্যাপ্টেন শেখ কামালের কর্মময় জীবনের বিভিন্ন দিক তুলে ধরেন।  অনুষ্ঠানের সভাপতি গ্রিসে নিযুক্ত বাংলাদেশের রাষ্ট্রদূত আসুদ আহ্‌মেদ অকুতোভয় বীর মুক্তিযোদ্ধা শহীদ ক্যাপ্টেন শেখ কামালের কর্মময় জীবনের কথা স্মরণ করে বলেন, শেখ কামাল ছিলেন দেশপ্রেমিক, সংস্কৃতিমনা এবং ক্রীড়াপ্রেমিক ব্যক্তিত্ব। বাংলাদেশের মহান মুক্তিযুদ্ধেও তিনি অসীম সাহসিকতার পরিচয় দিয়েছেন ।  স্বাধীনতার পরবর্তী সময়ে নবগঠিত বাংলাদেশে একজন সফল ক্রীড়া এবং বাংলা সংস্কৃতির অন্যতম সংগঠক হিসেবে তিনি সকলের জন্য অনুকরণীয় দৃষ্টান্ত স্থাপন করেছেন।  রাষ্ট্রদূত আরো বলেন, বঙ্গবন্ধুর স্বপ্নের সোনার বাংলা গড়ার কাজে প্রধানমন্ত্রী শেখ হাসিনার নেতৃত্বে এগিয়ে যাচ্ছে বাংলাদেশ ।  আর এই অগ্রযাত্রায় তিনি প্রবাসীদের ঐক্যবদ্ধ থেকে বিশেষ করে যুব সমাজকে বঙ্গবন্ধু তনয় শেখ কামালের আদর্শে অনুপ্রাণিত হয়ে দেশ গড়ার কাজে অংশগ্রহণ করার আহ্বান জানান।


অনুষ্ঠানে জাতির পিতা বঙ্গবন্ধু শেখ মুজিবুর রহমান, বীর মুক্তিযোদ্ধা শহিদ ক্যাপ্টেন শেখ কামালসহ তাঁর পরিবারের অন্যান্য শহিদ সদস্যদের আত্মার মাগফেরাত কামনা এবং বিশ্বব্যাপী করোনা মহামারি থেকে বাংলাদেশের মানুষ, প্রবাসী বাংলাদেশিসহ বিশ্বমানবতার মুক্তি কামনা করে বিশেষ দোয়া ও মোনাজাত করা হয়।

